
Mulai 2024, guru prasekolah akan diberi
tambahan dua hari cuti – Hari Guru danHari
Kanak-kanak.
Menjelaskan langkah itu, Agensi Pemba-

ngunanAwal Kanak-Kanak (Ecda) berkata ia
sebagai “mengiktiraf sumbangan pendidik
Pembangunan Awal Kanak-Kanak (EC) dan
peranan penting yang mereka mainkan da-
lam membentuk kehidupan kanak-kanak”.
Ini adalah tambahan kepada enam hari

pusat dibenarkan tutup setiap tahun untuk
kegiatanorganisasi,sepertiperancangankuri-
kulum dan latihan kakitangan.
Enam hari itu akan dikenali sebagai ‘Hari

Pembangunan’ – membolehkan prasekolah
memberi tumpuan kepada pembangunan in-
dividu dan pasukan pendidik.
Ini diumumkan Menteri Pembangunan

Sosial dan Keluarga merangkap Menteri Ke-
dua Kesihatan, Encik Masagos Zulkifli Masa-
gos Mohamad, dalam Acara Perayaan dan
Persidangan Pembangunan Awal Kanak-Ka-
nak sempena ulang tahun ke-10 Agensi Pem-

bangunan Awal Kanak-Kanak (Ecda) pada
Jumaat.
Dalam usahamempertingkatkan keadaan

kerja pendidik EC, Ecda akan menarik balik
peraturan – yang menentukan prasekolah di-
tutup selama tiga setengah hari sebelum lima
hari cuti umum–daripadaKodAmalanPusat
Pembangunan Awal Kanak-Kanak.
Sebaliknya, prasekolah kini boleh menye-

suaikanwaktu operasi pada hari sebelumcuti
umum, berdasarkan keperluan kakitangan
dan ibu bapa.
Sebagai contoh, prasekolah boleh ditutup

lebih awal pada malam Tahun Baru Cina jika
semua ibu bapa dan penjaga mengesahkan
mereka tidak memerlukan perkhidmatan
penjagaan anak melebihi masa tertentu.
“Guru prasekolah dapat lebih bersema-

ngat menjalankan tugas untuk menyokong
anak-anak kami apabila mereka mempunyai
cukupwaktu rehat untukpembangunanperi-
badi danprofesional sepanjang tahun,dan se-
tiap hari,” ujar Encik Masagos.
Semasa ditemuiBerita Harian,Cik Farha-

naMohamed Hassan, 37 tahun, pendidik ka-
nan bayi di Prasekolah PCF Sparkletots@Pi-
oneer di JurongWest Street 93, turutmelahir-

kan rasa gembira denganpengumuman terse-
but kerana dapat “berehat di rumah dan
meluangkan lebihmasadengan tigaanakber-
usia empat, enam dan lapan tahun”.
Masa rehat secukupnya penting bagi

mengimbangi pekerjaan dan perkembangan
peribadi serta kesihatan fizikal dan mental,

kataCik Farhanayang jugamerupakanpene-
rimaAnugerahPendidik ECCemerlang Ecda
2020.
Selain itu, Encik Masagos melancarkan

Rangka Kerja Pembangunan Awal (EYDF)
2023 yang telah dikemas kini daripada versi
yang pertama kali dilancarkan pada 2011.

EYDF 2023, iaitu panduan bagi pendidik
kanak-kanak tiga tahun ke bawah, kini lebih
menekankan perkembangan kanak-kanak
terutamanya dalam empat aspek – kognitif,
komunikasi dan bahasa, fizikal serta sosial
dan emosi.
Ia juga boleh dijadikan sebagai bahan ru-

jukan bagi pendidik untuk merancang sukat-
an pelajaran dan membentuk persekitaran
pembelajaran terbaik untuk kanak-kanak.
Tambahan,Ecda jugabekerjasamadengan

Pusat Penyelidikan PembangunanKanak-ka-
nak di Institut PendidikanNasional (NIE) da-
lamusahauntukmengembangkanAlat Peng-
ajaran Berkualiti (QTT), iaitu garis panduan
mengenai cara penyampaian pengajaran se-
cara berkesan.
QTT dijangka siap menjelang akhir 2024.
“Kami ingin terusmenyokong semuapen-

didik dalam meningkatkan kemahiran anda
dan membantu para pendidik meraihkan ke-
pakaran dan semangat anda di prasekolah.
“Prasekolah yang bermutu hanya dapat

diwujudkan jika keseluruhan ekosistem ber-
fungsi dengan kerjasama antara ibu bapa,
pendidik, masyarakat dengan pemerintah,”
kata Encik Masagos.

Awal (EYDF) 2023 yang telah dikemas kini

LAWATAN PAMERAN: Menteri Pembangunan Sosial dan Keluarga merangkap Menteri Kedua Kesihatan, Encik Masagos Zulkifli Masagos Mohamad
(kiri), melawat pameran semasa acara Perayaan dan Persidangan Pembangunan Awal Kanak-Kanak sempena ulang tahun ke-10 Agensi Pembangunan Awal
Kanak-Kanak (Ecda) pada Jumaat di Pusat Konvensyen dan Pameran Suntec. – Foto ZAOBAO

Sparkletots @ Pioneer di
Jurong West Street 93,

Anugerah Pendidik EC

rasa gembira tentang

mulai 2024. – Foto
ZAOBAO

Satu rombongan seramai 24 anggota
terdiri daripada ahli SayapWanita (WW)
Parti Tindakan Rakyat (PAP) dan PAP
Muda (YP) telah berangkat ke Beijing,
China, pada Khamis bagi satu lawatan
pembelajaran bersama Parti Komunis
China (CPC).
Lawatan itu berlangsung selama em-

pat hari dan diterajui bersama Pengerusi
YP, Menteri Negara Kanan (Perhubung-
an dan Penerangan merangkap Kesihat-
an),Dr Janil Puthucheary; dan Pengerusi
WWPAP,Menteri NegaraKanan (Ehwal
Luar merangkap Pembangunan Negara),
Cik Sim Ann.
Dalam kenyataannya pada Khamis,

PAP berkata lawatan itu adalah lanjutan
usaha penukaran idea antara parti PAP
dengan CPC.
Ia adalah susulan kepada lawatan Per-

danaMenteri,EncikLeeHsienLoong,ke
China padaMac 2023 apabila beliau ber-
temu dengan Presiden Republik Rakyat

China,Encik Xi Jinping – kedua-duame-
reka merupakan pemimpin parti politik
masing-masing.
Dalam lawatan itu, kedua-dua pe-

mimpin tersebut bersetuju melanjutkan
penukaran antara kedua-dua parti.
PAP berkata peserta rombongan itu

termasukAnggota ParlimenPAP,CikTin
PeiLing (SMCMacPherson),danCikYeo
Wan Ling (GRC Pasir Ris–Punggol)
Pengerusi cabang dua kawasan undi,

Cik Chan Hui Yuh (GRC Aljunied), dan
CikTheodoraLai (GRCSengkang), serta
anggota jawatankuasa eksekutif WW
dan YP juga turut serta.
PAP berkata, rombongan itu akan di-

hos JabatanAntarabangsaCPCdanakan
bertemu dengan Liga Belia Komunis
(CYL) serta PersekutuanWanita Seluruh
China (ACWE).
Ia akan melawat Sekolah Parti Pusat,

serta jabatan publisiti dan antarabangsa
CPC.

Rombongan itu juga akan berkunjung
ke Kampung Si Du He dan bertemu de-
ngan kader CPC untukmempelajari ten-
tang usaha pembangunan kawasan ter-
pencil.
Cik Simberkata lawatan ini adalah se-

bahagian usaha berterusan PAP untuk
mengekalkan dan mengeratkan hubung-
an mereka bersama parti politik luar ne-
gara.
“Kami menghargai peluang untuk

memahami secara langsung pelbagai
konteks di mana parti politik beroperasi
dan bagaimana mereka menawarkan
khidmat kepada orang awam.”
Dr Puthucheary berkata PAP telah

mengadakan penukaran secara kerap
bersama CPC sejak kian lamanya.
Beliau berharap pihaknya dapat me-

ngemas kini pengetahuan mereka terha-
dapCPCdanmatlamatkeutamaanmere-
ka, serta mempererat persahabatan.

Lawatan belajar sayap wanita
dan PAPMuda ke China

LAWAT CHINA: Satu rombongan seramai 24 anggota daripada Sayap Wanita (WW) Parti Tindakan Rakyat (PAP) dan PAP Muda (YP) telah
berangkat ke Beijing, China, bagi satu lawatan pembelajaran selama empat hari. – Foto PAP

Pengguna Internet perlu berhati-hati apabila
hendak mengakses akaun WhatsApp daripada
komputer masing-masing menerusi laman What-
sAppWeb.
Ini kerana terdapat sejenis penipuan pancingan

databaruberbentuk lamanpalsuyangmenyerupai
laman rasmiWhatsAppWeb.
Apabila penggunamemasuki laman itu, ia akan

– secara tidak sengaja – membolehkan penipu
mengakses akaun WhatsApp mereka tanpa izin
atau pengetahuanmereka, untukmelakukan kegi-
atan penipuan.
Polismengeluarkanamaranterhadap jenispeni-

puan pancingan data baru itu pada Jumaat.
Ia berlaku apabila pengguna Internet hendak

mengaksesakaunWhatsAppmerekamelaluikom-
puterataudesktopdenganmelakukancarianuntuk
laman rasmi,WhatsAppWeb,menerusi enjin cari-
an.
Kemudian mangsa akan klik masuk pautan

yangtersenaraidikedudukanteratassenaraicarian,
tanpa meneliti atau perasan alamat URL, What-

sAppWeb, itu bukanlah yang tulen,kata polis.
Sebaliknya ia adalah laman palsu yang diguna

bagi tujuan pancingan data yang dikandung dalam
kodQRrasmidiambil daripada lamanrasmiWhat-
sApp, jelas polis lagi.
ApabilamangsamengimbaskodQRyangterte-

ra dalam laman palsu itu dengan aplikasi, What-
sApp,menerusi telefon bimbit masing-masing,me-
reka akan perasan laman web itu akan tersendat
dantidakmembawamangsakepadakaedah,What-
sAppWeb,dalamkomputer.
Namun, penipu yang telah memasukkan kod

QRitudalamlamanpalsuitukemudianakandiberi
izinuntukmengaksesakaunWhatsAppmangsase-
cara berasingan.
Denganberbuat demikian,mereka bolehmela-

kukan pelbagai kegiatan tanpa pengetahuan dan
izin mangsa seperti menghantar mesej kepada ke-
nalanmangsauntukmemintabutiranperibadiatau
maklumat perbankan Internet, serta meminta ke-
nalan itumemindahkanwang kepada akaun bank
lain tertentu.

Penipu reka laman palsu
‘WhatsAppWeb’, ceroboh
akaunmangsa: Polis

Seorang remaja berusia 17 ta-
hun telahditahan selepas satuope-
rasi oleh Kastam Singapura yang
mengakibatkan sebanyak 3,500
karton rokok yang tidak dibayar
cukai dirampas.
Keseluruhan cukai duti serta

barangan dan perkhidmatan ber-
jumlah $425,390, menurut agensi
itu pada Jumaat.
Remaja itu ditahan pada Juma-

at lalu di Yishun Street 42, di mana
pegawai Kastam memerhatikan
remaja itu turun dari van yang di-
pandunya, di mana beliau me-
nunggu di bahagian penumpang.
Seorang lagi lelaki kemudian

kelihatanmenghampiri van itu se-
belum diserbu pegawai.
Merekamendapati 1,580 karton rokok yang ti-

dak dibayar cukai serta wang tunai berjumlah
$5,857 – disyaki hasil daripada penjualan rokok
seludup itu.
Remaja itu ditahan dan dirujuk kepada Polis

Trafik keranamemandu tanpa lesen. Lelaki kedua
sedang membantu dalam siasatan.
Operasi berikutnya di Yishun Avenue 1 pada

hari yang sama membawa kepada penemuan
1,920 karton tambahan tidak dibayar cukai.
Karton rokok itu ditemui dalam sebuah van

tanpa pemandu, dengan pegawai Kastam meram-
pas karton rokok dan van itu sekali.
Siasatan sedang dijalankan.

“Membeli, menjual, menyampaikan, meng-
hantar, menyimpan, memiliki atau berurusan de-
nganbaranganyang tidakdibayar cukai adalahke-
salahan serius di bawah Akta Kastam dan Akta
GST,” kata kenyataan itu.
Mereka yang didapati bersalah boleh didenda

sehingga 40 kali jumlah duti dan Cukai Barangan
dan Perkhidmatan (GST) yang dielakkan,dipenja-
ra sehingga enam tahun atau kededuanya.
Kenderaan yang digunakan untuk melakukan

kesalahan tersebut, serta hasil penjualan haram itu
juga boleh dirampas.
Mereka yang mempunyai maklumat tentang

kegiatan demikian boleh menghantar e-mel kepa-
da customs_intelligence@customs.gov.sg

Remaja pandu van bawa rokok
seludup ditahan di Yishun

CUBA SELUDUP ROKOK: Pegawai kastam menemui 1,580 karton rokok
yang tidak dibayar cukai dan wang tunai berjumlah $5,857 yang disyaki
hasil penjualan daripada rokok seludup itu dalam sebuah van. – Foto
KASTAM SINGAPURA

